EMPREGO

EMPREGO, COMERCIO GALICIA

XUNTA CONSELLERIA DE %
DE GALICIA | E EMIGRACION

INSTRUCION INFORMATIVA SOBRE O PROCEDEMENTO DE SELECCION DOS
PROGRAMAS DE COOPERACION COAS ENTIDADES LOCAIS (Procedemento TR351G)

Esta instrucién é de aplicacion a seqguinte Orde:

-_ORDE do 5 de marzo de 2025, pola que se establecen as bases que regulan as
subvencions para o fomento do emprego no medio rural (Aprol rural), e se procede a sua
convocatoria para o exercicio do ano 2025 (cédigo de procedemento TR351G).

Coa fin de unificar os criterios interpretativos e de facilitar e axilizar a xestion do
procedemento de seleccion para as entidades locais beneficiarias das axudas, ditanse as
seguintes

INSTRUCIONS:

Prégase as entidades locais beneficiarias a lectura detida destas instruciéns

PRIMEIRA.- REQUISITOS DAS PERSOAS A SELECCIONAR

De acordo co previsto no artigo 14 das correspondentes bases reguladoras, as persoas
traballadoras que sexan contratadas para a realizacion dos servizos polos que se
outorgue a subvencién deberan cumprir os seguintes requisitos:

A) Estar desempregadas e inscritas no Servizo Publico de Emprego de Galicia, como
demandantes non ocupadas e estar dispofiibles para o emprego.

As persoas traballadoras con contrato por tempo indefinido fixo descontinuo, inscritas
como demandantes de emprego, tamén poderan ser contratadas sempre que a sua
contratacién resulte posible en funcién da duracién do contrato subvencionado e do
contrato fixo descontinuo que tefian subscrito, asi como da duracién do periodo de non
actividade.

B) Non ter sido contratadas por un periodo igual ou superior a nove meses con cargo as
axudas concedidas no programa Aprol Rural do ano 2024 pola Conselleria de Emprego,
Comercio e Emigracion, no ambito de colaboracion coas entidades locais. Estan excluidos
do cumprimento deste requisito os concellos rurais de menos de 10.000 habitantes”.

Estes requisitos deberan cumprirse tanto no momento da seleccion como no da
formalizacién do contrato de traballo temporal coas cldusulas especificas de contrato de
traballo vinculado a programas de politicas activas de emprego.

1 Datos padrdn habitantes IGE 2024

Cémpre ter en conta que, de acordo co mesmo artigo, sera a entidade beneficiaria da
subvencion a responsable de comprobar que as persoas seleccionadas cumpren os
anteriores requisitos.

SEGUNDA.- PROCEDEMENTO DE SELECCION

A entidade beneficiaria debera solicitar as persoas demandantes non ocupadas mediante
a presentacion dunha oferta de emprego especifica nunha oficina de emprego da Xunta de
Galicia.

As ofertas de emprego (que teran en conta os criterios de prioridade e ordenacion de
persoas candidatas establecidas na convocatoria), tramitaranse do seguinte xeito:

1°. A entidade beneficiaria, coa suficiente antelacién (con caracter xeral, 15 dias habiles
antes da data prevista de contratacién), presentarda a oferta de emprego, xunto cos
Anexos | (Solicitude) e Il, ademais da correspondente notificacion da resolucion de
concesion da subvencion.

2°. A presentacion podera realizarse:

a. A través da Sede Electrdnica da Xunta de Galicia, procedemento PROO4A. Neste caso,
dirixird a solicitude ao departamento territorial da conselleria correspondente a sua
provincia, especificando no asunto o motivo da dita solicitude (Oferta de
emprego_Programas de cooperacién) e a oficina de emprego de destino, a3 que o
departamento territorial reenviard a documentacién a través do Rexel.

b. A través de correo electrénico, dirixido & oficina de emprego que vaia a realizar a
seleccion.

O directorio de oficinas de emprego e os seus datos de contacto esta dispofiible no
seguinte enlace.

3°. A oferta debera tramitarse pola oficina publica de emprego que corresponda ao
enderezo do centro de traballo do posto ofertado. Cando unha entidade dispofia de
centros de traballo que se correspondan co dmbito territorial de mais dunha oficina de
emprego, podera concentrar a tramitacion de todas as ofertas na oficina a que lle
correspondan mais postos de traballo ofertados.

4° Presentarase unha oferta por cada categoria profesional dentro de cada ocupacion, que
debera responder a codificacion prevista no Catalogo nacional de ocupaciéns (CNO).

A oferta, na sua formulacién, non poderd conter elementos que poidan servir de base
para calquera tipo de discriminaciéon que non responda aos criterios establecidos no punto
primeiro desta instrucion. Deberd utilizar unha linguaxe inclusiva, coa eliminacion de
estereotipos de xénero tanto na sua redaccion como nas imaxes que acompafien a
publicacion.

Non poderd incluirse nin admitirse como criterio de emparellamento a posesiéon de
experiencia laboral.

Poderan admitirse como criterios de emparellamento os relativos a titulacién, formacién
e outro tipo de coflecementos, sempre que estean xustificados no expediente de
solicitude e sexan coherentes coa resolucion de concesion.

5°. Excepcionalmente, nas ofertas que se tramiten admitirase a vinculacion nominal de
persoas candidatas, previa autorizacion expresa do correspondente departamento
territorial, cando se trate de seleccionar a persoas que acrediten a pertenza a colectivos
desfavorecidos ou en risco de exclusion social, condicién que se xustificarda mediante as
correspondentes certificacidons ou informes elaborados polo persoal traballador social, de
ser o0 caso.

6°. O numero de persoas candidatas que as oficinas de emprego proporcionaran por posto
de traballo s entidades beneficiarias serd, sempre que sexa posible, non inferior a duas
nin superior a dez, agas que a entidade xustifique documentalmente a sda necesidade por
incumprimento dos requisitos da oferta ou por rexeitamento voluntario ou
incomparecencia dos remitidos.

7°. A oficina de emprego, unha vez realizada a sondaxe e comprobada a dispofiibilidade
das persoas candidatas, remitira & entidade beneficiaria o curriculo das persoas
candidatas dispofiibles, por medio de correo electrdnico ou pola aplicacién Notific@.

Do mesmo xeito, a xestidn de incidencias (xustificacion e solicitude de mais persoas
candidatas, cambios de ocupacién debidamente autorizados polo departamento
territorial...), efectuarase igualmente por medios electrénicos.

Ao tratarse dun programa encadrado no marco das politicas activas de emprego, no
proceso de seleccidn seguiranse os criterios establecidos polo Servizo Publico de Emprego
para a cobertura de ofertas de emprego, polo que non sera aplicable a normativa
establecida para os procedementos de seleccion do persoal das distintas
Administracions Publicas.

Asinado por: PABLO FERNANDEZ LOPEZ
Cargo: Secretario Xeral de Emprego e Relaciéns

Laborais
Data e hora: 28/03/2025 10:38:22

As persoas traballadoras seleccionadas non se consideraran incluidas nos
correspondentes cadros de persoal ou relacions de postos de traballo e,
consecuentemente, non sera precisa oferta de empreqgo publico previa.

8°. A entidade deberd notificar & correspondente oficina de emprego a seleccién
definitiva ben por correo electrénico ou a través da sede electrénica.

O secretario xeral de Emprego e Relaciéns Laborais
Pablo Fernandez Lépez
(asinado dixitalmente)

Verificacion: https://sede.xunta.gal/cve

CVE: DiSIQv50cLY3



https://sede.xunta.gal/cve?idcve=DiSIQv5OcLY3

		2025-03-28T10:38:22+0100
	PABLO FERNANDEZ LOPEZ




